
UKA 2022/71

Inatsisartut suleriaasianni § 33 naapertorlugu aalajangiiffigisassatut siunnersuut imaattog matumuuna
sagqummiuppara:

Neqinik eqqussinermi akitsuutit peernegarnissaanik Naalakkersuisut peqquneqassasut Inatsisartut
aalajangiiffigisassaattut siunnersuut.
(Inatsisartunut llaasortaq Jens-Frederik Nielsen, Demokraatit)

Tunngavilersuut

Naluneganngitsutuut Demokraatit isumagarput nunatsinni innuttaasut tamarmik inuunertik namminneq
aalajangersassallugu kiffaanngissuseqarfiginissaa annertunerpaaffissaaniissasoq. Taamaattumik
isumaqarpugut atugarissaarnitsinni pingaarutilinnut kinguneganngitsumik akileraarutit akitsuutillu
appasinnerpaaffissaaniissasut.

2021 naajartornerani naalakkersuisooqatigiissimasunut Aningaasanut Inatsi 2022
isumagqatigiissuteqassalluta aalajangernikuusimavugut. Isumagatigiissuteqarsimaneq taanna kaffinut, tiinut,
timmianullu akitsuutit ppernegarnissanik qulakkeerinnittuusimavoq, taakkulu tunisassiat innuttaasumut
akikinnerulissallutik.

Taamaattorli akitsuutinik piiaaneq tamaanga killeqarsorinngilarput. Rusland Ukrainemut tiguaaniarnerata
kingunerisaanik pisiassat akii gaffassimapput, tamannalu kalaallinut erloginartuuvoq. Taamaattumik
Demokraatit maanna siunnersuutigaat neqinut eqqussinermi akitsuutit peerneqarnissaat.Tamanna
assersuutigalugu kinguneqassaaq nersutip negaa aserortigaq ullumikkormit 10 kr.-mik akikinnerulernissaa,
savaaqqallu quttoraa 2 kilo eqqunneqgarsimasup 50 kr.-mik ullumikkormit akikinnerulernissaa.
Assersuutaannaapput kisiannili aamma gallersuutissat tinguaqqallu aamma akikinnerulissapput.

Nunatta karsiata naatsorsuutai 2021-mi atuarneqarsinnaavoq neqinut akitsuutinit pissarsiarineqarsimasut
18,3 million koruuniusimasut?. Taakkunani ilai timmianinngaanneersimanissaat ilimagineqassaagq.
Aningaasat taakkua allamiit nassaarineqassapput.

Periarfissat marluk taarusuppakka, eqqummaariffigineqassaarli isumaqatiginninniutaajumaarmata.
Aningaasanik aallerfissatut siunnersuutit allat ammaffigaakka.

Siullertut akiliisarnermut aaqqissuussagq llanngaassivik eqqunnissaa pissusissamisuussaag?. Tamanna
ukiumut 30 million koruuninik iluanaarutaassaagq.

Aappaattut aningaasanut inatsimmi ingerlatsinermut tapiissutinullu aningaasaliissutiniit
sipaarniarniarsinnaavugut. Tamanna ukiumut aningaasartuutinit 56 million koruunit sipaarneqgassapput®.

Taamatut ogaaseqarlunga Naalakkersuisut akissutaat partiillu sinnerisa oqaaseqarnissaat gilanaaraakka.

Pisortanut aningaasatigut allaffissornikkullu kingunissai
Allaffissornikkut kinguneqgarnavianngilag®. Nunatta Karsia annerpaamik 18,3 million koruunit missingerlugit
pissarsissutaasussaagaluanik annaasaqgassapput.

Namminersorlutik inuussutissarsiuteqartunut aningaasatigut allaffissornikkullu kingunissai
Suliffeqarfiit soorlu pisiniarfiit neqinik akiginiaasut tunisassaip akianik appaanissaminnut
periarfissagassapput. Suliffeqarfiit kantiinagartut neqinik pisiniarnerminni sipaaruteqgarsinnaassapput.
Neriniartarfiit caféllu neqginik sanaassaminik pisiniarnerminni sipaaruteqassapput.

Nunatsinni savaaqqganik tunisassiortut eqgarsaatigissagaanni, ilimanaateqarsinnaavoq, pisisartut
nunatsinneersuunngitsunik kisiannili savaaqqat nunatta avataaniit tikisitat pisiarinerulissagaat.
Demokraatilli ilimanaat tamanna annikitsutut nalilerpaat savaagqqat nunatsinneersut pitsaassutsimigut
gaffasinnerujussuummata.

Innuttaasunut aningaasatigut allaffissornikkullu kingunissai

Innuttaasut neqinik nerisartut neqinik pisiniarnerminni aningaasaatiminnik sipaaruteqassapput
gaammammullu aningaasaateqarnerusalissallutik. llimagineqassaarlu caféni neriniartarfinnilu neqinik
sanaanik nerinissaqg akikinnerulissammat.

